        ლენტეხის მუნიციპალიტეტის საკრებულოს ფრაქცია  ,,ქართული ოცნება -    
        დემოკრატიული საქართველოს “ თავმჯდომარის ირაკლი ქურასბედიანის 
                                  ანგარიში  2024  წელს გაწეული მუშაობის შესახებ.    

დ. ლენტეხი                                                                                                                          24.10 2024 წ.

     ვარ საკრებულოს წევრი, დაბა ლენტეხის  მაჟორიტარი დეპუტატი. ჩემი საქმიანობა გამომდინარეობს თვითმმართველობის წარმომადგენლობითი ორგანოს- ლენტეხის მუნიციპალიტეტის საკრებულოს  უფლებამოსილებიდან, რაც რეგულირდება საქართველოს კონსტიტუციით, საქართველოს ორგანული კანონით ,,ადგილობრივი თვითმმართველობის კოდექსი“,  საკრებულოს რეგლამენტით და სხვა ნორმატიული აქტებით.
  ჩემი საქმიანობის მთავარი მიმართულებაა ადგილობრივ დონეზე მოსახლეობის ინტერესების დაცვა, გათვალისწინება და ჩემდამი გამოხატული  ნდობის შენარჩუნება.
 ვარ საკრებულოს  ბიუროს წევრი,  საფინანსო- საბიუჯეტო   და სივრცით-ტერიტორიული დაგეგმარების კომისიების წევრი.   საანგარიშო პერიოდში   მონაწილეობას ვღებულობდი საკრებულოს სხდომებსა და საკრებულოს კომისიათა მუშაობაში. აღნიშნულ  პერიოდში  დავესწარი  7(შვიდ)  მორიგ და 6 (ექვს) - რიგგარეშე სხდომას. საკრებულოს სხდომებზე  ჩემ  მიერ მხარდაჭერილ იქნა  საკრებულოს  სამუშაო  გეგმით განსაზღვრული და დღის წესრიგით გათვალისწინებული  საკითხები. ვხვდებოდი მოქალაქეებს, აქტიურად ვმონაწილეობდი პროექტების განხილვაში. მქონდა ინდივიდუალური შეხვედრები  მოსახლეობასთან, ჩემთვის  მნიშვნელოვანია ვიცოდე რას ფიქრობს ამომრჩეველი,  რა შეხედულებები  აქვს ამა თუ იმ  საკითხთან მიმართებაში   მოვისმინე მათი  პრობლემური და პრიორიტეტული   საკითხები, რაც ძირითადად  შეეხება:  სოციალურად დაუცველთა  ერთიან ბაზაში   დარეგისტრირებას,  საუბნო და სასოფლო - სამეურნო  სავარგულამდე  მისასვლელი გზების სარეაბილიტაციო სამუშაოებს, სასმელი წყლის  სისტემის მოწყობას, შიდა სასოფლო  გზების მოასფალტებას და გარეგანათების  მოწყობას. 
ვარ  „ფონდი ლენტეხისთვის“  წევრი, რომელიც შეიქმნა  მუნიციპალიტეტის საჭიროებისთვის.  ფონდის მიზანია მძიმე ავადმყოფების და უსახლკარო  ადამიანების  დახმარება. მე როგორც დაბის მაჟორიტარი აქტიურად ვარ ჩართული აღნიშნული ფონდის საქმიანობაში  და  შესაბამის დახმარებას ვუწევ სხვადასხვა საჭიროების მქონე  ბენეფიციარებს. ფონდში არსებული თანხა გამჭირვალეა, სოციალური მუხლიდან კონტროლდება  სხვადასხვა მიმართულება. 
 საკრებულოს წევრის საზედამხედველო ფუნქციების გათვალისწინებით   საკრებულოს შესაბამის კომისიის   სხდომებზე  მოსმენილი იქნა მერიის სტრუქტურული  ერთეულების   და მუნიციპალიტეტის  მიერ დაფუძნებული იურიდიული პირების  ანგარიშები:    
 საფინანსო კუთხით: 
1.ლენტეხის მუნიციპალიტეტის  2023  წლის  ბიუჯეტის შესრულების  წლიური ანგარიშის დამტკიცება
2. 2024 წ. ბიუჯეტის შესრულების   სამი თვის ანგარიშის მოსმენა;
3. ლენტეხის მუნიციპალიტეტის  2024 წლის ბიუჯეტის  შესრულების  ექვსი თვის ანგარიში; 
 4.  მოსმენილ იქნა ბიუჯეტის შესრულების  9 თვის ანგარიში;
ინფრასტრუქტურის კუთხით:
1.მიღებულ იქნა  განკარგულება  2024 წელს ლენტეხის  მუნიციპალიტეტში  სოფლის მხარდაჭერის  პროგრამის ფარგლებში  დასაფინანსებელი პროექტების  ნუსხის  დამტკიცების  შესახებ;
2.დაბა ლენტეხში  აღმაშენებლის ქუჩაზე ადმინისტრაციული შენობის რეაბილიტაციის პროექტის მოწონების თაობაზე;
3. 2024 წელს  ლენტეხის მუნიციპალიტეტში განსახორციელებელი  ინფრასტრუქტურული  პროექტების  მოწონების თაობაზე;  
ლენტეხის მუნიციპალიტეტის  საკრებულოს  სივრცით- ტერიტორიული  დაგეგმარებისა  და ინფრასტრუქტურის  კომისიის 2024 წლის  სტრატეგიისა და სამოქმედო გეგმის დამტკიცების თაობაზე;
4.ლენტეხის მუნიციპალიტეტის  2024 წლის  ბიუჯეტის  შესრულების 3 თვის ანგარიშის შეფასების თაობაზე;
5. მოსმენილ იქნა ბიუჯეტის შესრულების 9 თვის  ანგარიში; 
 ჩემი უშუალო  ხელმძღვანელობით  ჩატარდა  შემდეგი სპორტული ღონისძიებები: 
სპორტული ღონისძიებებისთვის  გამოიყო 84.000 ლარი, შეიქმნა  რაგბის აიპი, რისთვისაც გამოიყო  44.000 ლარი; 
ლენტეხის მუნიციპალიტეტის ჩიხარეშის თემში  ჩატარდა ბიატლონის  ტურნირი  რისთვისაც  გამოიყო 3000 ლარი; 
გერასიმე ქურასბედიანის სახელობის ტურნირი  ჭიდაობაში  რისთვისაც  გამოიყო 10.000  ლარი; 
ლენტეხობა - ჭიდაობის  ტურნირი 2000 ლარი;
წარმატებული სპორტსმენების წახალისება 4.000 ლარი;
მჟავე წყლის ტერიტორიაზე  ტურნირი  მკლავჭიდში  2.500 ლარი;
სპორტ -სკოლის  შენობის კედელზე  ტურნირი მეკლდეურობაში; 
ალეკო ონიანის სახელობის ტურნირი; 
წლის პირველ ნახევარში  დაიგეგმა და ჩატარდა 5 გასვლითი ტურნირი. ძიუდოსა და სამბოში  მონაწილეობას იღებდნენ  სხვადასხვა სოფლებიდან. 
დარჩენილი  თანხა განკუთვნილია  მასტერკლასებისთვის, შეკრებებისთვის  ახალგაზრდული  ღონისძიებების  მოსაწყობად, დაგეგმილია  ახალგაზრდულ  ბანაკებში ვიზიტი  შაორის ტბაზე  და სხვადასხვა  ლოკაციაზე.
როგორც ლენტეხის მაჟორიტარი დეპუტატი, აქტიურად ვიყავი ჩართული ლენტეხის რაიონში შემავალ სოფლებში სოფლის მხარდაჭერის პროგრამით გათვალისწინებული სამუშაოების შერჩევის პროცესში, მოსახლეობასთან კომუნიკაცია, მათთან ერთად არსებული საჭიროებების  აქტუალური საკითხების მოგვარება უმნიშვნელოვანესი საკითხია, სწორედ ამ მიზნით არაერთი შეხვედრა გაიმართა ადგილობრივ მოსახლეობასთან. 
     სხდომებზე  ჩემს მიერ გაკეთდა ინიცირება ლენტეხის მოსახლეობიდან წამოსული პრიორიტეტული საკითხების მოგვარების თაობაზე. მთავრობის და ადგილობრივი ხელმძღვანელობის მხარდაჭერით ლენტეხის რაიონში შესრულდა  სხვადასხვა პროექტები. ვმონაწილეობდი  დ. ლენტეხში  მიმდინარე ინფრასტრუქტურული პროექტების მონიტორინგის ჯგუფში
  საანგარიშო პერიოდში ჩატარდა  ლენტეხის მუნიციპალიტეტის საკრებულოს ფრაქცია ,,ქართული ოცნება - დემოკრატიული საქართველოს“  2( ორი) სხდომა.   საანგარიშო პერიოდში ვხვდებოდი ლენტეხის მოსახლეობას.  
ვთანამშრომლობ მერიის სამსახურთან და ყველა შესაბამის სტრუქტურასთან  რაც დადებითად აისახება მოსახლეობის  პრობლემური საკითხების  მოგვარების თვალსაზრისით;
მინდა კიდევ ერთხელ მადლობა გადაგიხადოთ  მხარდაჭერისა და  ნდობის გამოცხადების გამო,  ვაგრძელებ აქტიურ მუშაობას ლენტეხის მუნიციპალიტეტის საკრებულოში,  ჩემი კომპეტენციისა და კანონმდებლობის ფარგლებში მაქსიმალურად ვცდილობ პრობლემატური საკითხების გადაჭრას  მათთან ერთად. 



 დაბის მაჟორიტარი  დეპუტატი,
ფრაქცია ,,ქართული ოცნება დემოკრატიული საქართველოს“ 

